
 «Заман» бла бирге болугъуз!

-

Жазылыуну алты айгъа багъасы-579 сом 36 капек.

Оноулашыу

Къабарты-Малкъарда про-
фессионал инклюзив билим 
бериуню регион системасын  
къураугъа эм анга себеплик 
этиуге  федерал бюджетден  6 
миллион 789 минг сом субсидия 
халда бёлюннгенди. Ол ахча ре-
спубликалы гуманитар-техника 

колледжни инфраструктурасын 
игилендириуге берилгенди. 

Бу окъуу юйде саулукъларын-
да заранлары болгъанланы 
араларында профессионал 
усталыкъны «Абилимпикс» 
чемпионатыны регион  уруму 
экинчи жыл бардырылады.

КъМР-ни Жарыкъландырыу, 
илму эм жаш тёлюню ишлери 
жаны бла министерствосуну  
билдириуюне кёре,  бусагъатда 
республиканы школларында  
саулукъларында чекленнген 
онглары болгъан 2 426 сабий 
окъуйду. 

Къайгъырыу

КъМР-ни Правительствосуну 
юйюнде РФ-ни Президенти 
2012 жылда 7 майда къабыл 
кёрген «Саулукъ сакълау сфе-
рада къырал политиканы иги-
лендириуню юсюнден» 598-чи   
эмда «РФ-де демография по-
литиканы тамамлауну мадар-
ларыны юслеринден» 606-чы  
указларын жашауда бардырыу 
жаны бла ведомствола аралы 
комиссияны жыйылыуу бол-
гъанды. Аны вице премьер-
министр Грант Мовсисян бар-
дыргъанды. Аны ишине къырал 
кенгешчи Натби Бозиев да 
къатышханды. 

Биринчиден, 598-чи номерли 
указ къалай толтурулгъаны 
сюзюлгенди. КъМР-ни саулукъ 
сакълау министри Марат Ху-
биевни айтханына кёре, меди-
цинаны айнытыугъа бурулгъан 
мадарланы хайырындан арт 
жыллада республикада адамны 
орталыкъ жашау ёмюрюн кё-
бейтирге, тюрлю-тюрлю ауруу-
ладан къыйналгъанланы санын 

азайтыргъа къолдан келгенди. 
Бюгюнлюкде уа, тинтиуле-

ден ачыкъланнганыча, къан 
тамырланы аурууларындан 
къыйналгъанла башхаладан 
асламдыла. «Жылны аллындан 
бери озгъан 8 айны ичинде, 100 
минг адамгъа тергегенде, къан 
тамырланы аурууларындан  
ёлгенлени санын 7,6 процент-
ге азайтханбыз. Ол а  указда 
белгиленнген ёлчемден да 
азды. Быллай жетишимлени 
уа къан тамыр-жюрек ауруула-
ны багъыу жаны бла система 
къуралгъаныны хайырындан 
болдуралгъанбыз»,-дегенди ол.

Жарсыугъа, онкологиядан 
къыйналгъанланы саны да ул-
лулай къалады. Жылны аллын-
дан бери озгъан 8 айны ичинде, 
хар 100 минг адамгъа тергеген-
де, андан 129,8 адам ёлгенди. 
Ол а былтырны кёрюмдюлерин-
ден 10,2 процентге азды. Урван, 
Май районлада, Нальчикде  
онкологиядан къыйналгъанла 
бютюнда кёпдюле. Марат Ху-

биевни акъылына кёре, меди-
цинаны бу бёлюмюн айнытыр, 
саусузланы санын азайтыр 
ючюн  Онкология диспансер-
ни битдирип, хайырланыргъа 
берирге, аны шёндюгю обо-
рудование бла жалчытыргъа 
керекди. 

Арт кезиуде туберкулёздан 
ауругъанла да кёп тюйюлдюле.  
Былтырны бу кезиую бла тен-
глешдиргенде, андан ёлгенлени 
саны 19,7 процентге азайгъан-
ды, ол а указда белгиленнген 
ёлчемден 39 процентге азды. 
Алай республикада рентген обо-
рудование эски болгъаны ючюн 
аурууну башланнган заманда 
ачыкъларгъа онг жокъду.  Ми-
нистр жер-жерли власть орган-
ладан элледе жашагъанлагъа 
медицина тинтиулеге ётерча 
мадарла къураргъа, ол санда 
транспорт бла жалчытыргъа, 
тилегенди.  

- Кёчюрюлюучю флюоро-
графия техникабыз эски бол-
гъанды. Бирини багъасы уа 

13 миллион сомгъа жетеди. 
Бюджетибизни къытлыгъыны 
хатасындан аланы сатып алыр 
онгубуз жокъду. Болсада фе-
дерал программалагъа кирип, 
бу кемчиликни кетериу жаны 
бла мадарланы толтурабыз,-деп 
чертгенди докладчы. 

Сёз авариялада ёлгенлени 
юсюнден да баргъанды. Жар-
сыугъа, аланы саны уллулай 
къалады. Аварияла асыры ау-
урдан, ачыгъанланы асламы 
алгъан жараларындан жеринде 
окъуна ёлюп къаладыла (68,2 
проценти). Марат Хубиевни  
билдиргенине кёре, жолда жар-
сыулу  ишлени хатасын азайтыр 
мурат бла  битеу жууаплы служ-
баланы араларында байлам-
лыкъла къуралгъандыла. Терк 
медицина болушлукъну маши-
налары авария болгъан жерге 
20 минутну ичинде жетедиле. 
Федерал трассалада уа ката-
строфаланы медицинасыны 
бригадалары турадыла. 

Къабарты-Малкъар Республиканы Башчысын-
да Кеси ыразылыкълары бла кимге да болушлукъ 
этиу (волонтёрлукъ) ишге себеплик этер эмда аны 
айнытыр муратда бегим этеме: 

1.Къабарты-Малкъар Республиканы Башчы-
сында Кеси ыразылыкълары бла кимге да бо-
лушлукъ этиу (волонтёрлукъ) иш бла байламлы 
совет къураргъа.

2.Бу затланы къабыл кёрюрге:
 Къабарты-Малкъар Республиканы Башчысын-

да Кеси ыразылыкълары бла кимге да болушлукъ 
этиу (волонтёрлукъ) иш бла байламлы советни  
юсюнден Болумну;

Къабарты-Малкъар Республиканы Башчысын-
да Кеси ыразылыкълары бла кимге да болушлукъ 
этиу (волонтёрлукъ) иш бла байламлы советни 
къауумун. 

3.Бу Указ анга къол салыннган кюнден башлап 
кючюне киреди.

Къабарты-Малкъар Республиканы Башчысында Кеси 
ыразылыкълары бла кимге да болушлукъ этиу (волонтёрлукъ) 

иш бла байламлы советни  юсюнден 
Къабарты-Малкъар Республиканы Башчысыны

У К А З Ы

Къабарты-Малкъар Республиканы Башчысыны 
къуллугъун болжаллы халда толтургъан                                                                      К.КОКОВ

 Къабарты-Малкъар Республиканы Башчысында Кеси ыразылыкълары бла кимге да болушлукъ этиу 
(волонтёрлукъ) иш бла байламлы советни юсюнден  болум бла къаууму 2-чи бетде басмаланады.  

Саулукъ сакълау эм халкъны санын ёсдюрюу жаны бла 
къырал политиканы тамамлаугъа – энчи магъана

Кёп болмай Къабарты-Мал-
къарда Предпринимательлени 
эркинликлерин къоруулау жаны 
бла уполномоченный Юрий 
Афасижев Прохладна районда 
предпринимательле бла тюбеш-
генди, деп билдириледи бизнес-
омбудсменни сайтында.

Юрий Афасижев республика-
да  бизнес-омбудсменни  инсти-
туту ишлегенли беш жыл бол-
гъанын айта, ол кезиуге  гитче 
эм орта бизнесде къармашхан 
123 адамгъа болушлукъ берил-
генин билдиргенди. Бу жаны 

бла къырал антимонополия 
службаны КъМР-де Управлени-
ясы, прокуратура эм арбитраж 
сюд да иги себеплик этгенлерин 
белгилегенди. 

- Бир-бирледе власть органла 
бла иги кесек заманны ичинде 
ушакъла бардырып турургъа, 
кеси эркинликлерин къоруула-
ялмагъанла ючюн сюдлеге да 
къатышыргъа  тюшеди, -деген-
ди Юрий Сафарбиевич. 

Тюбешиуде къонакъгъа пред-
принимательство бла байламлы 
кёп-тюрлю соруула берилгенди-

ле. Ол санда урунуу  бла бай-
ламлы  закону бузмауну, газ ыз-
лагъа къошулууну, къырал бла 
байламлыкъда социал магъа-
налы проектлени бардырыуну, 
кредитле алыуну, налогланы 
юсюнден, бизнесни барды-
рыргъа республикадан берил-
ген болушлукъну да юсюнден.  
Бизнес-омбудсмен аланы бир 
кесегине тынгылы къаралыр-
гъа кереклисин чертип,  мадар 
этилир ючюн толуракъ жазып 
берирлерин  айтханды. 

КУРДАНЛАНЫ Сулейман.

Махачкъалада Терроризм-
ге къажау миллет комитетни 
(НАК-ны) председатели, Рос-
сейни ФСБ-сыны директору 
Александр Бортниковну баш-
чылыгъында кенгеш бардырыл-
гъанды. Аны ишине КъМР-ни 
Башчысыны къуллугъун бол-
жаллы халда толтургъан Каз-
бек Коков да къатышханды. 
Анда  Шимал-Кавказ федерал 
округну жеринде террочулукъ 
аманлыкъланы эки кере азай-
тыргъа онг берлик кюч эмда 
профилактика амалла къалай 
хайырланнганларына, ала не 
хайыр бергенлерине къарал-
гъанды. 

Терроризмге къажау миллет 
комитетни жыйылыуун башлай, 
Александр Бортников биригип 
ишлеуню хайырындан жашы-
рын ишлеген бандит къауумла-
ны  тышындан адамла, ырысхы, 
ахча бла да жалчытыуну жол-
ларын кесерге къолдан кел-
генин айырып айтханды эмда 
быллай шартла келтиргенди: 
быйыл къоркъуусузлукъну ор-
ганларыны бла право низамны 
сакълаучуланы тири къармаш-
ханларыны хайырындан алты 
террорчулукъ аманлыкъны жолу 
кесилгенди, 63 бандит эмда 
алагъа болушуп тургъан да 142 
адам тутулгъандыла, 50 боевик 
ёлтюрюлгенди.

Аны бла бирге, НАК-ны та-
матасы чертгенича, халкъла 
аралы террорчу организацияла 
аслам кючлерин Шимал Кав-
казгъа атарла деген къоркъуу 
сакъланады. Ала асламысында  
Жууукъ Востокну  сауутланнган 
къаугъала баргъан къыралла-
рындан къайтып келгенлеге тая-
надыла. Жаш тёлюню арасында 
терроризмни пропагандалау да 
кючленеди. Террористле  кюй-
сюз ишлерине акъылбалыкъ 
болмагъанланы тартыргъа  ити-
недиле.

Террорчулукъ аманлыкъланы 
алгъадан билир, профилактика 
ишни къыйматлылыгъын кётю-

рюр ючюн  регионда болумну 
тюрлендирирге боллукъ сыл-
тауланы дайым тинтип, сурап, 
билип турургъа керекди. Аны 
бла байламлы НАК-ны таматасы 
Миллет комитетни башчылары-
на бу ишни энчи контрольгъа 
алыргъа, терроризмге къажау 
муниципал комиссиялагъа иш 
бла, сёз бла, ырысхы бла да 
болушур ючюн къолдан келген-
ни  аямазгъа кереклисин къаты  
эсгертгенди.

Жыйылыуда дагъыда би-
ригиуню терроризмге къажау 
кюрешни къурауну амаллары, 
башха вопросла да сюзюл-
гендиле. Аны ишине НАК-ны 

членлери, Россей Федерацияны 
Президентини  СКФО-да толу 
эркинликли келечиси, Россей 
Федерацияны субъектлеринде 
терроризмге къажау комиссия-
ланы  председательлерини бир 
къаууму, толтуруучу властьны 
федерал органларыны, право 
низамны сакълаучу органланы 
бла энчи службаланы башчы-
лары да къатышхандыла.

КъМР-ни Башчысыны 
къуллугъун болжаллы халда 

толтургъанны эмда Прави-
тельствону пресс-службасы 

www.nac.gov.ru-ну материал-
ларына кёре хазырлагъанды.         

КЕНГЕШ

БАШ БОРЧ – ТЕРРОРЧУЛУКЪ АМАНЛЫКЪЛАНЫ АЛГЪАДАН БИЛИП, ЖОЛЛАРЫН 
КЕСЕРГЕ, ПРОФИЛАКТИКА ИШНИ КЪЫЙМАТЛЫЛЫГЪЫН КЁТЮРЮРГЕ

Предпринимательле бла ачыкъ эм хайырлы ушакъ

КъМР-ни Правительствосуну 
жыйылыуунда республика теле-
вещанияны  цифра амал бла 
бардырыргъа къалай хазыр-
ланнганы сюзюлгенди эмда тол-
туруучу власть органлада бол-
гъан тюрлениуле бла байламлы 
бир-бир бегимлеге тюзетиуле 
кийирилгендиле. Кенгешни пре-
мьер-министр Мусукланы Алий 
бардыргъанды.

Биринчиден, министрлени 
кабинети  2013 жылда 1 мартда 
136-рп номерли буйрукъгъа 
тюзетиулени сюзгенди. Сёз 
КъМР-ни социальный сфера-
сыны, ол санда билим бериуню 
бла илмуну, хайырлылыгъын 
ёсдюрюуню планына    тюрле-
ниулени юслеринден барады. 
Жарыкъландырыу, илму эм 
жаш тёлюню ишлери жаны бла 
министрни къуллугъун толтур-
гъан Ауэс Кумыковну ангылат-
ханына кёре,   документге РФ-ни 
Билим бериу министерствосу 
бла этилген къошакъ кели-
шимде белгиленнген жумушла 
кийирилгендиле. Сёз 2014-2018 
жыллада къырал эм муниципал 
билим бериу организациялада 
оптимизацияны  бардырыуну  
юсюнден барады.     

Жыйылыуда «Катастрофа-
ланы медицинасыны арасы 
эм терк медицина болушлукъ» 
къырал бюджет учреждение 
къуралгъаны белгили болгъан-
ды. Саулукъ сакълау министр 
Марат Хубиевни айтханына 
кёре,   «КъМР-де къырал учреж-
денияланы къурау, аланы иш-
лерин жалчытыу эм тохтатыуну 
низамыны юсюнден» бегимге 

тийишлиликде, Терк медицина 
болушлукъ берген станция бла  
Катастрофаланы медицина-
сыны арасы бирге къошулуп, 
жангы учреждение къуралады.    

Бу тюрлениуле бла байлам-
лы терк медицина служба-
ны административ къаууму 
8 адамгъа къысхартылады. 
«Алай бла  жылгъа 3 милли-
он сом аяллыкъды, бу ахча  

уа медиклени айлыкъларына 
юлешинирикди»,-дегенди ми-
нистр.

Реорганизация бардырыл-
гъанлыкъгъа, эки службаны да 
борчлары тюрлендирилмейди-
ле. Бу жумушла халкъгъа терк 
медицина болушлукъ бериуню 
игилендириуге бурулупдула. 

ПРАВИТЕЛЬСТВОДА

Цифрли телебериулеге кёчюу не халда болгъанына 
къарагъандыла, бегимлеге тюзетиуле кийиргендиле

Тюнене Москвада «Алтын 
кюз» деген ХХ Россейли агро-
промышленность кёрмючню че-
клеринде  Россей Федерацияны 
эл мюлк министри Дмитрий Па-
трушевни бла Къабарты-Мал-
къарны Башчысыны къуллугъун 
болжаллы халда толтургъан 
Казбек Коковну тюбешиулери 
болгъанды.  

Ушакъны кезиуюнде респу-
бликаны агропромышленность 
комплексин айнытыуну, анга 
къыралны жанындан болуш-
лукъ этиуню амаллары сю-
зюлгендиле. Эл мюлк товарла 
чыгъарыучулагъа къоранчла-
рыны бир кесегин къайтарыугъа 
бир кере берилиучю субсидия 
халда къошакъ ахча бёлюуге 
энчи эс бурулгъанды. Дагъыда 
2019 жылда  эллени тутхучлу ай-

нытыуну программасына кёре 
республиканы жер-жерлерине 
суу быргъыла тартыргъа  къо-
шакъ ахча бериуню онгларына  
къаралгъанды. 

Къабарты-Малкъардан бар-
гъан келечиле Казбек Коковну 
башчылыгъында «Алтын кюз 
-2018» деген ХХ Россейли агро-
промышленность кёрмючню 
жокълагъандыла. Къыралны 
баш аграр форумуна республи-
кадан «Агро-инвест», «Овощи 
Юга», «Жашил компания», 
«Нальчикский» халыуа завод», 
Нальчикни сют комбинаты, 
«Элбрусну терек бахчалары», 
«Бахсанны терек бахчалары», 
«Фрукт-Трейд», «Жако» кон-
дитер фабрика, Прохладнаны 
ётмек заводу, «Отбор», «Гибрид 
СК», «Зольскени картофу», 

Таулада бла тау этекледе терек 
бахчала ёсдюрюу жаны бла 
Шимал-Кавказ илму-излем ин-
ститут, Къабарты-Малкъарны 
аграр университети, дагъыда 
башха предприятияла 200-ден 
артыкъ тюрлю продукцияны 
элтгендиле. 

«Алтын кюз» деген кёрмюч 
Россей Федерацияны Прави-
тельствосуну буйругъу бла Эл 
мюлкде бла жарашдырыучу 
промышленностьда  ишле-
генлени кюнюн байрамлауну 
чеклеринде жыл сайын барды-
рылады.

КъМР-ни Башчысыны 
къуллугъун болжаллы 

халда толтургъанны эмда 
Правительствону пресс-

службасы.

Республиканы агропромышленность комплексин айнытыуну 
амалларын, анга билеклик этиуню онгларын сюзгендиле

Ахыры 2-чи бетдеди.

Къашхатауда «Единая 
Россия» партия бардырып 
«Шахарда тёгерек-башны та-
пландырыу» проект башланн-
ганды. Аны бла байламлы 
кёп фатарлы юйлени арбаз-
ларында бла тийрелеринде 
игилендириу, айбатландырыу 
ишле этиледиле. 

Бусагъатда эски конструк-
цияланы кетере турадыла. 
Аланы орунларына уа сабийле 
ойнарча майданла, машинала 

сюелирча жерле да къурал-
лыкъдыла. Планнга кёре, 
дагъыда жангы бордюрла 
бла темир буруула орнатыл-
лыкъдыла, ызы бла асфальт 
жаярыкъдыла эмда тёгерекни 
жашиллендирликдиле. 

Проектни магъанасы, ша-
харда жашагъан адамланы 
оюмларын эсге алып, жама-
уатха тынч болурча этергеди 
эмда тёгерекни омакълан-
дыргъанды. 

Жангыртыу ишлеге ахчаны 
95 проценти къырал бюджет-
ден тёлеринирикди, юч эм 
эки процент чакълы бирни ре-
спублика бла муницапалитет 
къошумчулукъ этерикдиле. 

Саулайда сагъынылгъан жу-
мушлагъа 5 миллион бла 103 
минг сом къоратыллыкъды.

Черек районну жер-жерли 
администрациясыны 

пресс-службасы. 

Айбатландырыу 

Бахсан районда «Кюз эм 
къыш кезиуге хазырланыу» 
муниципал программаны 
чеклеринде  къырал учреж-
дениялада бла организаци-
ялада  ремонт ишле барды-
рылгъандыла. 

Мекямланы тыш жанла-
рында, ичлеринде да тий-
ишли жумушла этилип бо-
шалгъандыла. Ол санда, он 
учрежденияны арбазларын 
айбатландыргъандыла, ал-
тысында жылытыучу, таза 
эм кир суу баргъан систе-
маларын жангыртхандыла, 
ёртенни билдирген сигна-
лизацияларын ишегендиле, 

тёрт мониторинг бардыргъан 
аппарат орнатхандыла эм 
эки объектде видеокамерала 
салгъандыла. Спонсорла бо-
лушуп 43 терезени, 16 эшик-
ни, 240 квадрат метр полну эм 
тёрт санузелны алышхандыла 
эм беш спортзалгъа тынгылы 
ремонт этилгенди. 

Отуз бир котельнаны печь-
лерине, насосларына  эмда 
башха затларына ремонт 
этилгенди. Он школда газ 
счётчиклерине къаралгъан-
ды, 4,7 миллион багъасына  
жыйырма жангы котельна 
алыннганды. Андан сора да, 
алты котельнагъа тынгылы 

ремонт этилгенди. 
Район бюгюнлюкде таза 

суу бла 98 процентге  жалчы-
тылынады. Болсада адамла 
ахчаны толусунлай тёлеме-
генлерини хатасындан «Ком-
мунсервис» бла «Водсервис» 
организацияла электрокюч 
компаниялагъа борчлу бол-
гъанлай къаладыла. Аны бла 
байламлы бир-бирде насо-
сланы ёчюлтюрге тюшеди. 

«Газпром газораспреде-
ление Нальчик» компания 
2018-2019 жыллада къыш 
сууукълагъа газ баргъан ыз-
ланы, ол санда 102 ШРП-гъа 
эм 180 ГРП-гъа ремонт этген-

ди, жууукъ заманда ишлени 
саулай бошарыкъды.

РЭС-ни келечилери да 
къышда район электрокюч 
жаны бла сылтаусуз болур-
ча  жумушланы 98 проценге 
толтургъанды.  Ол санда ток 
чыбыкъла баргъан 140 чыпын 
бла 400 изолятор алышынн-
гандыла. Бюгюнлюкде ишле 
графикден кеч къалмай тол-
турулгъандыла. 

Арина КИЛЯРОВА,
Бахсан районну 

администрациясыны 
пресс-службасыны 

таматасы. 

Сууукъла жунчутурукъ тюйюлдюле

Къабарты-Малкъар Республиканы Башчысыны 2018 жылда 2 октябрьде  
чыгъарылгъан 145-УГ номерли Указы бла къабыл кёрюлгенди

 Къабарты-Малкъар Республиканы Башчысында Кеси 
ыразылыкълары бла кимге да болушлукъ этиу (волонтёрлукъ) 

иш бла байламлы советни  юсюнден 
Б О Л У М

Мовсисян Г.О. – Къабарты-Малкъар Республика-
ны Правительствосуну Председателини орунбасары 
(Советни председатели)

Кумыков А.М. – Къабарты-Малкъар Республиканы 
жарыкъландырыу, илму  эмда жаш тёлюню ишлери 
жаны бла министрини къуллугъун толтургъан (Со-
ветни председателини орунбасары)

Азикова С.Г. – Къабарты-Малкъар Республиканы 
Парламентини Билим бериу, илму эмда жаш тёлю 
политика жаны бла комитетини председатели (ыра-
зылыгъына кёре)

Азубеков А.Р. – «Волонтёрский центр» Къабарты-
Малкъар регион жамауат организацияны таматасы 
(ыразылыгъына кёре)

Асанланы А.О. - Къабарты-Малкъар Республиканы  
урунуу эмда социал къоруулау министри

Ахохов Т.Б. – Нальчик шахар округну жер-жерли 
администрациясыны башчысы (ыразылыгъына кёре)

Барсагов Ю.М. – «Россейни пенсиячыларыны 
союзу» битеуроссей жамауат организацияны  «Къа-
барты-Малкъар Республиканы пенсиячыларыны со-
юзу» регион бёлюмюню правленини председатели 
(ыразылыгъына кёре)

Гюлюйланы М.Х. - «Къутхарыучуланы россейли 
союзу» битеуроссей жамауат организацияны Къа-
барты-Малкъар регион бёлюмюню таматасы (ыра-
зылыгъына кёре)

Гуппойланы Т.Б. – Къабарты-Малкъар Республика-
ны Жамауат палатасыны  жаш тёлю политика, спорт 
эмда патриот ниетде юйретиу жаны бла комиссия-
сыны таматасы (ыразылыгъына кёре)

Жанимова С.Р. – Къабарты-Малкъар Республи-
каны Жарыкъландырыу, илму эмда жаш тёлюню 
ишлери жаны бла министерствосуну «Кёп жумушла 
тындыргъан жаш тёлю ара» деген къырал бюджет 
учреждениясыны директору

Кажаров А.Г. – бийик билим берген «Х.М.Бербеков 
атлы Къабарты-Малкъар къырал университет» фе-
дерал къырал бюджет билим бериу учрежденияны  
юйретиу иш эмда социал жумушла жаны бла прорек-
торуну къуллугъун толтургъан (ыразылыгъына кёре)

Каскулова А.Ф. – «Къабарты-Малкъар Республи-
каны тиширыуларыны союзу» республикалы жама-
уат организацияны таматасы (ыразылыгъына кёре)

Керефов Р.Х. – Къабарты-Малкъар Республикада 
Ич ишлени министерствосуну жамауат низамны 
сакълау жаны бла полициясыны таматасыны орун-
басары (ыразылыгъына кёре)

Кумахов М.Л. – Къабарты-Малкъар Республиканы 
культура министри

Кумыкова К.З. – «Волонтёры Победы» битеу-
россей жамауат къымылдауну Къабарты-Малкъар 
регион бёлюмюню толтуруучу директору (ыразы-
лыгъына кёре)

Кунижев В.Х. - Къабарты-Малкъар Республиканы 

къурулуш эмда жол мюлк министри
Курашинов А.В. - Къабарты-Малкъар Республи-

каны граждан обществону институтлары бла бай-
ламлыкъла къурау эмда миллетлени ишлери жаны 
бла министри

Люев А.Х. – бийик билим берген «Х.М.Бербеков 
атлы Къабарты-Малкъар къырал университет» фе-
дерал къырал бюджет билим бериу учрежденияны  
стратегия айныуну управлениясыны таматасы (ыра-
зылыгъына кёре)

Мокъаланы Т.В. –  жамауат биригиулени айныу-
ларына себеплик этген «Созидание» Къабарты-Мал-
къар регион жамауат организацияны президенти 
(ыразылыгъына кёре)

Надежин М.В.- Россей Федерацияны Граждан 
къорууланыуну ишлери, къыйын болумла эмда 
табийгъат къыйынлыкъланы хаталарын кетериу 
жаны бла министерствосуну Къабарты-Малкъар 
Республикада Баш управлениясыны таматасы (ыра-
зылыгъына кёре)

Паштов Б.С. – Къабарты-Малкъар Республика-
ны Парламентини Культура, граждан обществону 
институтларын айнытыу эмда асламлы инфорация 
органла жаны бла комитетини председатели (ыра-
зылыгъына кёре)

Рахайланы Б.М. – Къабарты-Малкъар Республи-
каны экономиканы айнытыу министри

Сижажев А.С. - Къабарты-Малкъар Республиканы 
волонтёрларыны «Къатынгдагъынга болуш» деген 
республикалы сабий-жаш тёлю жамауат организа-
циясыны таматасы (ыразылыгъына кёре)

Тюбейланы А.И. – Къабарты-Малкъар Республи-
каны Башчысыны кенгешчиси

Хасанов И.М. – Къабарты-Малкъар Республиканы 
спорт министри

Хубиев М.Б. – Къабарты-Малкъар Республиканы 
саулукъ сакълау министри

Шауаланы И.П. – Къабарты-Малкъар Республи-
каны табийгъат байлыкъла эмда экология министри

Шауаланы М.О. – бийик билим берген «Искусство-
ланы Шимал-Кавказ къырал институту» федерал 
къырал бюджет билим бериу учрежденияны куль-
турология кафедрасыны таматасы (ыразылыгъына 
кёре)

Шахмурзов М.М. – бийик билим берген «В.М.Коков 
атлы Къабарты-Малкъар къырал аграр университет» 
федерал къырал бюджет билим бериу учреждени-
яны ректоратында кенгешчи (ыразылыгъына кёре)

Шогенов О.С. - «Волонтёры-медики» битеуроссей 
жамауат къымылдауну регион координатору (ыра-
зылыгъына кёре)

Шонтукова И.В. – Къабарты-Малкъар Республи-
каны жарыкъландырыу, илму эмда жаш тёлюню 
ишлери жаны бла министрини орунбасары (Советни 
секретары)

1.Къабарты-Малкъар Республиканы Башчысында 
Кеси ыразылыкълары бла кимге да болушлукъ этиу 
(волонтёрлукъ) иш бла байламлы совет (андан ары 
жаланда Совет деп жазылып къаллыкъды) Къабарты-
Малкъар Республиканы башчысында кенгешчи эмда 
консультатив органды.  Кеси да Къабарты-Малкъар 
Республиканы власть органларыны, жер-жерли са-
моуправление органларыны, жамауат биригиулени 
бла башха организацияланы Къабарты-Малкъар 
Республикада кеси ыразылыкълары бла кимге да 
болушлукъ этиу (волонтёрлукъ) ишге себеплик этиу, 
аны айнытыу, ниетин жайыу жаны бла хайырлы бирге 
ишлеулерин жалчытыр муратда къуралгъанды.

2.Совет кесини ишин Россей Федерацияны Кон-
ституциясына, Россей Федерацияны федерал за-
конларына бла башха норматив право актларына,  
Къабарты-Малкъар Республиканы Конституциясына, 
Къабарты-Малкъарны федерал законларына бла 
башха норматив право актларына, бу Болумгъа да 
таянып бардырады.

3.Советни юсюнден Болумну бла аны къауумун 
Къабарты-Малкъар Республиканы Башчысы къабыл 
кёреди.

4.Советни баш борчлары быладыла:
а)Къабарты-Малкъар Республиканы Башчысына 

кеси ыразылыкълары бла кимге да болушлукъ этиу 
(волонтёрлукъ) иш жаны бла къырал политиканы 
жашауда бардырыуну жолларыны юсюнден оюмланы 
хазырлау;

б)Къабарты-Малкъар Республиканы власть орган-
ларыны, жер-жерли самоуправление органларыны, 
жамауат биригиулени, социал жумушла толтургъан 
коммерциялы болмагъан эмда бу ишге сейирлери 
болгъан башха организацияланы Къабарты-Малкъар 
Республикада кеси ыразылыкълары бла кимге да 
болушлукъ этиу (волонтёрлукъ) ишге себеплик этиу, 
аны айнытыу, ниетин жайыу жаны бла хайырлы бирге 
ишлеулерин жалчытыу; 

в)Къабарты-Малкъар Республикада кеси ыразы-
лыкълары бла кимге да болушлукъ этиу (волонтёр-
лукъ) ишге себеплик этиу жаны бла мадарла белги-
леннген къырал программаланы (подпрограммала-
ны) жарашдырыугъа эмда толтуруугъа къатышыу; 

г) Къабарты-Малкъар Республиканы толтуруучу 
власть органларына, жер-жерли самоуправление 
органларына  кеси ыразылыкълары бла кимге да 
болушлукъ этиу (волонтёрлукъ) ишге себеплик этиу, 
аны инфраструктурасын айнытыу жаны бла пред-
ложенияланы бла эсгертиулени хазырлау;

д) кеси ыразылыкълары бла кимге да болушлукъ 
этиу (волонтёрлукъ) ишни право жаны бла тап халгъа 
келтириуню амалларыны юсюнден оюмла хазырлау.

5.Совет аны боюнуна салыннган борчланы толтурур 
ючюн, бу жумушланы тамамларгъа эркинди:

а)Къабарты-Малкъар Республиканы къырал вла-
стыны федерал органларыны жер-жерли органла-
рындан, къырал власть органларындан, жер-жерли 
самоуправление органларындан, жамауат биригиу-
леден бла  организацияладан, оноучуладан керекли 
шартланы бла материалланы тохташдырылгъан 
жорукълагъа кёре сураргъа;

б) кесини жыйылыуларына Къабарты-Малкъар Ре-
спубликаны къырал властыны федерал органларыны 
жер-жерли органларыны, къырал власть органлары-
ны, жер-жерли самоуправление органларыны оноучу-
ларын, жамауат биригиулени бла  организацияланы 
келечилерин чакъырыргъа;

в) къырал власть органланы, жер-жерли само-
управление органланы, илму эмда билим бериу 
организацияланы специалистлерин, жамауат бириги-
улени келечилерин Советни ишине тохташдырылгъан 
жорукъгъа кёре къатышдырыргъа. 

6. Совет аны боюнуна салыннган баш борчлагъа 
тийишлиликде Советни къауумундан, къырал власть 
органланы бла организацияланы Советге кирмеген 
келечилеринден, алимледен бла специалистледен  
болжаллы халда эмда дайым ишлеген эксперт эмда 
ишчи группала къураргъа эркинди. 

7.Совет Советни председателинден, аны орунба-
сарындан, Советни секретарындан бла аны ишине 
хакъсыз къатышхан членлеринден къуралады.

8.Советни председатели Къабарты-Малкъар 
Республикада кеси ыразылыкълары бла кимге да 
болушлукъ этиу (волонтёрлукъ) ишни айнытыу ючюн 
жууаплы болгъан къуллукъчуду.

9. Советни жыйылыулары керек болгъан заманда, 
алай бек аздан жылгъа бир кере бардырыладыла. Со-
ветни жыйылыуун бардырыуну кюнюн бла заманын, 
жыйылыуну повесткасын да Советни председатели 
тохташдырады. Советни жыйылыуун Советни пред-
седатели неда аны буйругъу бла Советни предсе-
дателини орунбасары бардырадыла. Советни жый-
ылыууна аны членлерини жарымы къатыша эселе, 
аны кезиуюнде этилген оноуну право кючю барды. 
Советни оноуларын Советни жыйылыугъа къатышхан 
членлерини асламысы къабыл кёредиле. Алагъа 
протоколла жарашдырыладыла, алагъа жыйылыуну 
бардыргъан тамата къол салады. 

10.Советни иши тап къурар муратда Советни секре-
тары Советни ишини планыны проекти жарашдыры-
лырын жалчытады, жыйылыуланы повесткаларыны 
проектлерин хазырлайды, Советни членлери эмда 
сейирлери болгъан башха адамланы Советни жый-
ылыуларына къатышыуларын къурайды, Советни 
жыйылыуларына материалланы эмда тийишли оно-
уланы проектлерин  хазырлайды, Советни болжалгъа 
салынмазлыкъ ишлерин тамамлайды.

11.Документле, шартла, билдириу материалла, до-
кладчыланы сёлешиулерине материалла Советни 
оноууну проектин тинтир эмда хазырлар ючюн Со-
ветни жыйылыуу бардырылырны аллында жыйырма 
кюнден кеч къалмай Советни секретарына бериледи-
ле. Ол документледе бла материаллада кётюрюлген 
сорууну юсюнден шартла, жыйылыугъа къатышыргъа 
деп кёргюзтюлгенлени тизмеси, докладчыланы (со-
докладчыланы) тукъумлары, атлары, аталарыны 
атлары, къуллукъларыны атлары, докладла къаллай 
бир заман барлыкълары, Советни оноууну проектини 
юсюнден оюмла да жазылыргъа керекдиле.

12.Советни членлерине бла чакъырылгъанлагъа 
Советни жыйылыуу къачан эмда  къалайда барды-
рыллыгъыны юсюнден жыйылыу башланырдан беш 
кюн алгъа билдириледи, керек болса уа жыйылыуну 
повесткасы бла байламлы документле бла матери-
алла жибериледиле.

13. Советни ишин къурауну, техника, информация 
эмда аналитика жаны бла жылчытыуну Къабарты-
Малкъар Республиканы Жарыкъландырыу, илму 
эмда жаш тёлюню ишлери жаны бла министерствосу 
Къабарты-Малкъар Республиканы Башчысыны Адми-
нистрациясыны эмда Къабарты-Малкъар Республи-
каны Башчысыны бла Правительствосуну Ишлерини 
управлениясыны тийишли структуралы бёлюмлери 
эмда оноучу къуллукъчулары бла бирге бардырады. 

Къабарты-Малкъар Республиканы Башчысыны 2018 жылда 2 октябрьде
чыгъарылгъан 145-УГ номерли Указы бла къабыл кёрюлгенди

Къабарты-Малкъар Республиканы Башчысында Кеси 
ыразылыкълары бла  кимге да болушлукъ этиу 

(волонтёрлукъ) иш бла байламлы советни  
КЪ А У У М У

Ахыры. 
Аллы 1-чи бетдеди.

Болсада, министр белгили 
этген шартладан ачыкъланн-
ганыча, Май, Прохладна рай-
онлада хал жарсыулуду. Анда 
къан тамырла-жюрек ауруу-
ладан, онкологиядан къый-
налгъанланы саны алыкъа 
уллулай къалады.   

Халкъны саулугъун багъыу-
да кемчиликлени юслеринден 
айтханда уа, Марат Хубиев, 
биринчиден, кадрла жетиш-
меген ючюн профилактика 
мадарла тийишли даражада 
толтурулмагъанларын черт-
генди. Ол санда Май эм Про-
хладна районлада кардиолог-
ну ставкасы жокъду. Андан 
сора да адамла медицина 
тинтиуледен заманында ёт-
мейдиле, аны хатасындан а 
аурууну багъаргъа кеч бол-
гъан кезиуле кёпдюле. Бирле-
ри уа врачны айтханын этмей-
диле, стационардан юйлерине 
келгенден сора медицина 
эсгертиулени толтурмайдыла, 
дарманланы ичмейдиле. «Биз 

акъыл этгенден, жер-жерли 
власть органла бла бирге 
диспансеризация, профилак-
тика тинтиуле къалай барды-
рылгъанларына контрольну 
къатыландырыргъа, район-
лада саулукълу жашауну жо-
рукъларын жайыу, спорт бла 
кюреширча мадарла къурау 
жаны бла ишни да тирилтирге 
керекди»,-дегенди ол.

Районланы медицина кад-
рла бла жалчытыр ючюн а 
жаш специалистлени кёл-
лендирирге кереклисине эс 
бургъанды министр. Ол врач-
ланы, орта медицина пер-
соналны билимин ёсдюрюу 
жаны бла къаллай жумушла 
толтурулгъанларын, жетиш-
меген усталыкълагъа кёре 
студентлени окъутууну, ол 
санда федерал медицина 
вузлада да, юслеринден да 
билдиргенди. Ол ахыр жыл-
лада республикада   саулукъ 
сакълау бир ненча учрежде-
ние  ишленнгенлерини юсле-
ринден да айтханды, ол санда 
гемодиализ ара ачылгъанды,  
элледе фельдшер-акушер 

пунктала бардыла.  
Кенгешде районла аралы 

кёп профильли больницаны 
баш врачыны къуллугъун тол-
тургъан Фатима Хачетлова, 
Май районну ара больницасы-
ны тамата врачыны къуллугъун 
толтургъан Ирина Атаманова, 
Терк эм Элбрус муниципал 
районланы администрация-
ларыны башчыларыны орун-
басарлары Пшикан Семенов 
бла Арслан Улимбашев сё-
лешгендиле. Ала да халкъны 
саулугъун  багъыу къалай 
къуралгъаныны, медицинада 
болгъан жарсыуланы юсле-
ринден билдиргендиле. 

Ызы бла РФ-ни Президен-
тини 606-чы  указы къалай 
толтурулгъаны сюзюлгенди. 
Анда сёз къырал демография 
политиканы юсюнден барады. 
Марат Хубиев докладында  
перинатал  службаны, ана-
лыкъны насыбын сынаргъа 
сюйгенлеге къаллай болуш-
лукъ этилгенини, ол санда 
ЭКО процедура тамамланнга-
ныны, юслеринден  айтханды.  
«Жылны аллындан бери уа бу 

амал бла 75  сабий туугъанды, 
аналыкъны насыбын 65 тиши-
рыу кёргенди»,-дегенди ол.

КъМР-ни урунуу, социаль-
ный къоруулау министрини 
орунбасары Ратмир Ацканов 
а сабийлерине къарап, ишге 
жюрюмеген тиширыуланы 
жангы усталыкъгъа юйре-
тиу  къалай толтурулгъаныны 
юсюнден билдиргенди. «Иш 
бла жалчытыу аралагъа иш 
излеп, неда усталыкъларын 
ёсдюрюрге болушлукъ тилеп  
98 тиширыу келгендиле, ала-
дан  84-сине болушханбыз. 
Жылны ахырына дери  энтта 
10 тиширыуну окъутургъа 
белгиленеди. Алай бла план 
кёрюмдюле толтурулгъанды-
ла. Иш излеп келгенлени асла-
мыны уа медицина окъуулары 
барды, ала бу сферада къо-
шакъ билим алгъандыла»,-
дегенди ол.

Жыйылыуда башхала да 
сёлешгендиле. Ол, докладла-
ны сюзгенден сора, жууаплы 
органлагъа эсгертиулени къа-
был кёрюу бла бошалгъанды. 

ТИКАЛАНЫ Фатима. 

Бу кюнледе Къабарты-Мал-
къар Республиканы  Адам-
ны эркинликлери жаны бла 
уполномоченный Зумакъул-
ланы Борис Урушну, урунууну, 
Сауутланнган кючлени эм 
право низамны сакълаучу 
органланы ветеранларыны 
(пенсиячыларыны)  респу-
бликалы советлерини баш-
чысы Мухамед Шихабахов, 

республикада Пенсиячыланы 
союзуну правленини баш-
чысы Юрий Барсагов бла 
тюбешгенди. 

Ала абадан адамланы, 
пенсиячыланы, ветеранланы 
эркинликлерин къоруулау, 
алагъа юридический болуш-
лукъ этиу, право консульта-
ция берген «исси телефонну» 
ишлетиу, «Пенсиячылагъа 

право марафон» социал-
жарыкъландырыу акциягъа 
къатышыу бла байламлы 
сорууланы тинтгендиле эм 
шахарлада бла районлада 
абадан адамлагъа приём-
ла бардырыргъа керекли-
син айтхандыла. Ахырында 
жыйылгъанла ВЛКСМ-ни 
100-жыллыгъына эм Афгани-
стандан  совет аскер  чыгъар-

гъанлы 30 жыл болгъанына 
аталгъан ишлени къураугъа 
болушлукъ этерге хазырлы-
лыкъларын билдиргендиле.

КъМР-де Адамны эр-
кинликлери жаны бла 

уполномоченныйни пресс-
службасы.

Саулукъ сакълау эм халкъны санын ёсдюрюу жаны бла 
къырал политиканы тамамлаугъа – энчи магъана

ХАЗЫРЛАНЫУ

ТЮБЕШИУ

Абадан адамланы жарсыуларын тинтгендиле

Ахыры.
Аллы 1-чи бетдеди.

КъМР-ни Урунуу эм соци-
альный къоруулау министер-
ствосуну ишини Болумуна 
тюрлениулени да сюзген-
диле. Ведомствону башчы-
сыны орунбасары Ратмир 
Ацкановну айтханына  кёре, 
министерствогъа бир ненча 
полномочия берилгенди. Ол 
санда  экстремизмге бла 
терроризмге къажау ма-
дарланы толтуруу жаны бла 
иш да. Дагъыда, федерал 
излемлеге тийишлиликде,   
республикада юйюрде би-
ринчи сабий туугъанда   ахча 
болушлукъ этиледи. Бу ишге 
да министерство жууаплы 
болгъаны белгиленнгенди 
документде.  

Парламентде алгъаракъ-
лада бардырылгъан «тёгерек 
столда»  «КъМР-де хакъсыз 
юридический болушлукъну 
юсюнден» республикалы за-
кон къалай тамамланнганы 
сюзюлген эди. Анда  ёкюл-
ле толтургъан  жумушлары 
ючюн хакъ алгъанда кёргюзт-

ген документлени азайтыргъа 
кереклиси тохташдырылгъан 
эди. Анга тийишлиликде,  
тилек ушакъны кезиуюнде ан-
гылатыу халда  берилген эсе, 
энчи документле хазырлар 
кереклиси жокъду. Бу шартла 
заявкада  белгиленедиле.  

Келир жыл январьдан 
башлап битеу къыралда да 
аналог телевещание ишин 
тохтатырыкъды, бериулеге 
цифра халда къараргъа 
боллукъду. Республика  анга 
ётерге къалай хазырланнга-
нын да сюзгендиле жыйы-
лыуда. «КБР-Медиа» къырал 
учрежденияны башчысыны 
къуллугъун толтургъан Му-
аед Дзугуловну айтханына 
кёре, бу соруугъа РФ-ни 
Президентини Шимал-Кав-
каз федерал округда толу 
эркинликли келечисинде да 
къаралгъанды. 

Энчи магъана ангылатыу 
жумушлагъа бериледи. Жан-
гы жылдан башлап, телебе-
риулеге къарар ючюн а, теле-
визор  2013 жылдан алгъа 
чыкъгъан эселе, энчи при-
ставка эм антенна алыргъа 

тюшерикди. Аланы багъасы 
700-1500 сомгъа жетеди. 

«КъМР-де радиотелевиде-
ние бериулени кёргюзтген 
араны» башчысы Сафудин 
Желяевни айтханына кёре 
уа, республикада цифра 
халда чыкъгъан бериулеге 
къараргъа онг берген 38 объ-
ект ишленнгенди. Алай бла 
хар юйде да 20 битеуроссей 
теле эм 3 радио  каналгъа 
къарарча, тынгыларча онгла 
къуралгъандыла. 

  Битеуроссей къырал теле-
компанияны республикада 
филиалы («Россия-2 канал») 
экинчи мультиплексге кир-
генди эмда аны бериулерине 
къарар онг барды. «Ангыла-
тыу иш бардырылады. Алай 
кеслери алларына жашагъан 
таматала уа  цифра халда 
телевидение не болгъанын 
билмей, жангы жылдан теле-
бериусюз  къаллыкъларына 
къоркъуу барды. Алай бол-
маз ючюн а волонтёрланы 
къурап, таматалагъа болу-
шургъа керекди, биз аланы 
окъутургъа хазырбыз»,-деп 
предложение этгенди ол.

Жыйылыугъа къатышхан-
ла «НТВ-плюс», неда «Три-
колор» антеннала бла хай-
ырланнганла республиканы 
телевидениясыны («КБР-1») 
бериулерине къараяллыкъ-
ларын соргъандыла. Алай 
Желяев ангылатханыча, ала 
спутник антенналадыла, сёз 
а цифра амалны юсюнден 
барады. Спутникге  къошулур 
ючюн а бек аздан вещание 17 
сагъат болургъа тийишлиди, 
канал бёлюнюр ючюн да ахча 
тёленеди. 

Ахырында Мусукланы Алий 
ангылатыу ишни андан ары 
бардырыргъа кереклисин 
чертгенди. «Шёндю аналог, 
цифра эм спутник телеви-
дение бирге ишлейдиле. 
Аны ючюн жангы жылда 
бизни къаллай жангычы-
лыкъла сакълагъанлары ан-
гылашынмайды. Алай адам-
ларыбыз телевещаниясыз 
къалсала, ахырда жарарыкъ 
тюйюлдю»,-дегенди ол.  

Кенгешде башха бегимле-
ни проектлери да сюзюлюп, 
къабыл кёрюлгендиле.

Цифрли телебериулеге кёчюу не халда болгъанына 
къарагъандыла, бегимлеге тюзетиуле кийиргендиле



Урушну ауазы

Онжети къызыл аскерчи-
ни саугъалау къагъытла-
рына Россейни Президенти 
Владимир Путин 74 жылдан 
сора къол салып жиберген-
ди.  Аланы араларында  Ба-
пыналаны Махмутну жашы 
Алийни аты  да барды. Ол 
Махтаулукъну ючюнчю да-
ражалы  орденнге тийишли 
болгъан эди. Аны алыргъа 
экиге айланнган къарында-
шы  келгенди.

Бапына ланы  А лийни 
юсюнден  шартланы 

белгисиз солдатланы атла-
рын ачыкъ этиу бла эрттеден 
кюрешген Ахмед Нахушев 
бла аны къызы Диана «Рос-
сийская газетаны» сайтын-
да «Звёзды Победы» деген 
излеу тизмеде тапхандыла.  

Алий 1922 жылда Кёнде-
ленде туугъанды. Школну 
бошагъандан сора колхозда 
эсепчи болуп ишлегенди. 
Заманы жетгенде уа,  Ба-
баланы Солтанны къызы 
Саният бла бир юйюр къу-
рагъанды. Алагъа  жаш да 
туугъанды. Алай юйюрню 

Феодосияны мараучула-
ны  Къызыл Байракълы 

383-чю  дивизиясыны коман-
дирини 1944 жылда 15 июнь-
да чыгъарылгъан буйругъу 
бла 391-чи мараучу полкну 
аскерчиси Бапыналаны Алий 
Махтаулукъну III даражалы  
ордени бла саугъаланады.  
Аны саугъалау къагъытында 
былай жазылады: «Керчь 
шахарны тийресинде бар-
гъан къаты сермешлени 
кезиуюнде, 1944 жылны 10 
апрелинде кече анга душ-
манны  топлары къалайда 
болгъанларын билирге  буй-
рукъ берилген эди. 

Аны толтура туруп, тасха-
чыбызны  душманла эслей-
диле, алайда къызыу къа-
зауат башланады. Сёзсюз, 
ала кёп эдиле, Алий а - кеси 
жангыз. Гранатала атып, ав-
томатдан да от ачып, ол жети  
фашист солдатны ёлтюреди. 
Артха анга буюрулгъан бор-
чну толтуруп къайтады».

Андан сора Бапына улу 
Севастопольну тийрелерин-
де  Крепость деген жерни   

Жашны Махтаулукъну ор-
денине кёргюзтген гварди-
ялы подполковник Грищен-
ко - Севастопольну 691-чи 
мараучу полкуну командири  
эмда штабны начальниги 
майор Зубаревич  таулу жаш  
жигитча сермеше жоюлгъа-
ныны юсюнден билдирген 
письмону КъМАССР-ни Эл-
брус районуну аскер комис-
сариатына жиберген эдиле. 

Анда былай жазылыпды 
(текстни орфография-

сын эмда тыйгъыч белгиле-
рин тюрлендирмегенбиз): 
«Прошу известить гр-ку Ба-
пинаеву Саньят С., прожи-
ваюшей в Кабардино-Бал-
карской АССР Эльбрусский 
р-н с.Гунделен о том, что 
ее муж красноармеец раз-
ведчик Бапинаев Али Мах-
мутович в бою за Социали-
стическую Родину, верный 
войнской присяге, проявив 
геройство и мужество, по-
гиб 4 февраля 1945 года и 
похоронен с отданием во-
инских почестей в Германии 
Бранденбургская провинция 

Алгъаракълада Бахсан 
районну администра-

циясыны мекямында сейир 
тюбешиу болгъанды.  Ол 
Уллу Ата журт урушда этген 
кишиликлери эмда жигитли-
клери ючюн   къырал саугъ-
алагъа тийишли болгъан-
ланы, алай аланы алалмай 
жоюлгъанланы удостовере-
нияларын  жууукъларына 
бериуге жораланнган эди. 

Сайлауларына кертичиле

«Заман» газетни  бет-
леринде эски, сейирлик 
суратла, окъуучула уллу эс 
буруп, бек сюйюп окъугъ-
ан материалла дайым да 
басмаланып тургъанлары 
бек аламатды. Ол затла 
ючюн адамла артыгъыракъ 
да Османланы Хыйсагъа 
ыспас этгенлерин айтыргъа 
тийишлиди. 

Суратлагъа къарасанг, 
миллетибизни тарыхы, 
ахшы инсанларыбызны 
къадарлары келеди кёз ал-
лынга. Халкъны ауузларына 
къаратхан эсли, огъурлу, ат 
багъасы акъыл сёзлю ата-
ларыбызны этген ишлери, 
айтхан сёзлери, адамлыкъ-
лары тюшеди эсибизге. 

Ма  бу жол да мени къо-
лума къалам алдыргъан 
Мамайланы Азизада сакъ-
ланнган суратды. Ол 1963 
жылда алыннганды. Андан 
бизге къарагъан огъурлу 
адамла Огъары Малкъар 
элни «Совет Ма лкъар» 
колхозуну Терк районда 
орналгъан 1-чи номерли 
сют-товар фермасыны иш-
чилеридиле. Хар бирини да  
очеркле, китапла жазарча 
къадарлары болгъанла-
дыла. 

Элли беш жыл мындан 
алгъа алыннган суратдан 
къарагъан эллилерибиз-
ден бюгюнлюкде жаланда  
Мамайланы Азиза бла Сар-
башланы Арлой саудула, 
ёмюрлери узакъ болсун. 
Къалгъанлары уа дунияла-
рын алышхандыла (жаннет 
чыракълары болсунла). 
Алай аланы ишлери, адам-
лыкълары  бюгюн да уну-
тулмай айтыла турады. 

Суратда (солдан оннга): 
Къабардукъланы Хамитни 
къызы Зухура – аш этиучю, 
Чочайланы Хажимурзаны 
жашы Мустафа – ийнек 
сауучу,  Гадийланы Бийсол-
танны жашы Мутай – фер-
ма тамата,  Тауболатланы 
Мусаны жашы Къурман 
– сют ташыучу, Эндрейла-
ны Боттаны къызы  Бабын 
– ийнек сауучу. Экинчи 
тизгин: Сарбашланы Кёк-
кёзню жашы Арлой – ийнек 
сауучу, Эристауланы Сулей-
ни къызы Аминат - ийнек 
сауучу, Мамайланы Азиза 
Атабийланы Аллахны къызы 
ийнек сауучу,  Темуккуланы 

Фази - ийнек сауучу, Эн-
дрейланы Гобелейни жашы 
Жамал – электрик.

Къысхасын айтханда, 
«Совет Малкъар» колхозну 
ара мюлкюн айнытыуда 
уллу къыйынлары болгъан 
адамладыла была. Сурат-
да биз танымагъанла да 
бардыла, ала уа кимле бо-
лурла? Быланы  хар бирини 
атлары башхача, жашау 
жоллары да башхады, алай 
бизни барыбызны да къада-
рыбыз сау, миллетни къа-
дары бла къаты байламлы 
болгъаны уа баямды. 

Сёз ючюн, Къабардукъ-
ланы Зухурагъа  эс бурай-
ыкъ. Кёчгюнчюлюк кимге 
жау жакъгъанды? Аны сур 
талкъысы ийлеген, сынагъ-
ан бизни, абадан тёлюню, 
хар бирибизни да жюрек 
жарабыз болгъанлай ке-
леди ол. Атадан-анадан да 
ёксюз къалгъан Зухура бла 
аны гитче эгечи Зулейха ана 
эгечлери Турусха аманат 
эдиле. Ол заманда Зухура 
узбекли жаш Юнусов Таш-
болатха эрге чыгъады. Ала-
ны жашчыкълары Рауф-
ну да ючюнчю жылчыгъы 
бара эди. Эки миллетден 
къуралгъан жангы юйюр 
къууанчлы жашай тургъан-
лай, халкъыбызгъа Ата 
журтубузгъа къайтыргъа 
жол ачылгъанда, къызны 
жууукълары: «Чыкъ, кетдик, 
сабийни да атасына бер», – 

деп тохтагъанларында, ана, 
баласын да баууруна къы-
сып, миннген эди поездге. 

Бир кюн ингир алада, 
картофну тёбе эте тургъан-
лай, Зухура ачы къычы-
рыкъгъа элгенип, чабып 
барса, арбазда таш хунаны 
ичинден чыкъгъан уу жилян 
жашчыгъына этерин этип 
тургъанын кёрюп, эсин 
ташлайды. Рауфха Мал-
къаргъа келгенден сора 
Къонакъ атагъан эдиле.  
Алай ол сабий, жарсыугъа, 
къонакълыкъда да кёп жа-
шамады.  Ол бушуу айтдыр-
гъан болур эди Зухурагъа 
да бу сёзлени:

Аманатлыгъынгы алып 
                                  келгенем
Къазахстандан – 
                         Сибирьден,
Мен тансыкъ болсам 
           чыгъарып къарайма
Кийимчиклеринге 
                           кюбюрден.

Юй арбазында ойнай 
                              тургъанлай,
Тауукъ балачыкъ 
                         къарылды –
Экинди бла ашхам 
                            арасында
Мени эшигим жабылды…

Къыйыры-башы тауусул-
магъан бу мудах кюйню 
кёзлери угъай, жюреги 
жиляй айта эди ол. Къадар 
берген ауурлукъланы кётю-
ралмай, тиширыу  колхоз 
фермагъа ишлерге кетеди. 

Анда кесин ишчилеге сюй-
дюрюп, ахыр кюнюне дери 
жашагъан эди.

1966 жыл. СССР-ни Баш 
Советини 7-чи чакъырыууна  
тийишли кёрюп, депутатха 
бу фермада талай жыл ий-
нек сауучу болуп ишлеген, 
Мамайланы Азиза айыры-
лады. Ол бир ненча жыл 
библиотекада, ызы бла эли-
бизни администрациясыны 
башчысыны къуллугъунда 
ишлегенди. Бюгюнлюкде, 
бир ууахты намазын къой-
май,  озгъан жашауунда 
кёрген затларыны  юсюнден 
жаш тёлюге айта, минчакъ 
санай, ырахат олтургъан 
ынналарыбыздан бириди.

Кеси заманында ийнек са-
уучуланы араларында алчы-
лыкъны къолдан ычхындыр-
май тургъан Эндрейланы 
Бабын да КъМР-ни Баш Со-
ветини 7-чи чакъырыуунда 
депутатха айырылгъан эди.
Сарбашланы жууаш Арлой  
а бюгюнлюкде уллу юйюрге 
аппа болуп жашайды.

Алайды да, газет окъуучу 
хурметли шуёхларыбыз,  
мен ангылагъандан, эрт-
теден сакъланнган эски 
сурат миллетни тарыхыны 
бир бутакъчыгъы болургъа 
керекди. Быллай адам-
ланы хапарларын айтып, 
халкъгъа баям этгенни  тюз 
сунама.

ГЕЛЯЛАНЫ Лиза,
Огъары Малкъар.

Бу кюнледе белги-
ли малкъар жазыучу, 
КъМР-ни культурасыны 
сыйлы къуллукъчусу 
Шауаланы Хасанны ке-
зиулю повестьле кита-
бы чыкъгъанды басма-
дан. Ол анга «Танг энтта 
атар» деп атагъанды.

Китап «Къонакъ хажи. 
Тарых жолоучулукъ» де-

ген повесть бла башланады. 
Анга документли хапарлау 
дерге боллукъду – жигитлери 
жашаудан алыннгандыла, 
аланы юслеринден толу бил-
мей эсек да, атларын а эшит-
генбиз: чегемли Шауайланы 
Дауут хажи, къарачайлы 
Къырымшаухалланы Ислам, 
тау бийле Жанхотланы Кю-
чюк, Сюйюншланы Къайсын, 
дагъыда башхала.

ХIХ ёмюрде жашагъан 
Шауаланы Къонакъ хажи-
ни заманындан, аны атасы 
Ёлмезни, анасы Аналаны 
Налдишаны, Холам-Бызынгы 
ауузунда, Чегем тарында да 
аладан алда, артда болгъан 
ишлени юслеринден айтады 
мында автор.  Андан ары 
хажини жолу бла жазыучу 
Чеченнге, Гюржюге да ётеди, 
анда жууукъланы да сагъы-
нады.  

Тукъум тарыхын билирге 
сюйюп, аны теренине ат-

ланнган адам, андан къыйна-
лып чыкъса да, тамырларын 
бегимли этгени баямды. Та-
мыры къаты болса уа, терек 
къурумайды, чагъа, кёгет 
бере, чапырагъын алыша, 
жашап турады.  

«Жерни кёз жашлары» 
деген повестин Шауаланы 
Хасан 1960 жылда жазып 
бошагъанды, басмаларгъа 
уа ашыкъмагъанды. Нек 
десенг, ол кёчгюнчюлюк-
ню юсюнденди. Малкъар 
халкъны ол къыйын сынау-
лу жылларын сагъыныргъа 
къоймай тургъандыла кёп 
заманны ичинде. «…Миллет-
бизни бардан жокъ этген, 
тилин, адетин, намысын, баш 
эркинлигин да сыйыргъан, 
кёз жашларына киши жерин 
жуудургъан кёчгюнчюлюкню 
юсюнденди», – дейди автор.

Барады жолда эси къойгъ-
ан тиширыу. Аркъасында 

– артмагъы. Тёрт сабийи  ач-
дан ёлюп, экижыллыкъ жаш-
чыгъын жюрютгенди ол анда. 
Ол да дуниясын алышхандан 
сора – сабий ёлюкню, анга 
бешик жырла айта. Адамла, 

анасына билдирмей, аны 
алып, орунуна эски-бюскю 
саладыла артмакъгъа. Ай-
ланырыкъды ол артмакъ бла, 
андагъын къубулта, ана киши 
жеринде, ёлюп кетгинчи.  

Повестьде хапар уруш 
жылладан башланып, отдан 
чыгъып – ёртеннге дегенлей, 
сюргюн жоллары бла элте-
ди. Чыгъарманы жашаудан 
алыннган жигитлери  ётю-
рюксюздюле: кими – жигит, 
кими – къоркъакъ, кими – 
оноу жюрютген, кими – жа-
лынчакъ… Алай аланы бир 
этген зат да барды – бары да 
насыпсызладыла. Къадар 
берген сынауну кётюрмей а 
не амал?

Айтырыкъды артда по-
вестьни жигити бийик 

тау элге, ата-баба журтлары-
на келип: «Салам алейкум, 
Шыкъы! … Кязим, мен сен 
таныгъан Къасайны жашы 
Алийханма. Гюрбежинги къа-
тында тохтап, шыкъычыланы 
– таныгъан шыкъычылары-
мы, барысын да жокълай-
ма…» – деп. 

«Азатлыкъны гюл бахчасы»  
сюймекликни юсюнденди. 
Аны баш жигитлери Саният 
бла Ахмадиядыла. Жашны 
анга къызгъанып, элде ариу 
къызны атын гыбышыгъа 
чыгъарадыла. Алай жаш, 
аны ызын ызлап, къызны, 
аны анасыны, ёсдюрген ата-
сыны да тасхаларына   тю-
шюнюп, сезимин, насыбын 
да къоруулайды.

1937-1938 жыллада къырал-
да игиле тутулгъанларын, ала 
къайтмазгъа кетгенлерин би-
лебиз. «Белгисиз обала»  аны 
юсюнден айтадыла. Повесть 
бюгюн да аны сагъыныргъа 
къоркъуп тургъан Мухажир 
атлы къартны хапарыны мур-
дорунда, тарых шартла да 
къошулуп, жазылгъанды.

Анда эки ниет къауум 
барды. Бирлери – жангы 

властьны не жумушуна да 
табылгъанла. Экинчилери 
уа – аланы араларында ком-
мунист саясатны душманла-
рын излегенле, алагъа тил 
этгенле, жалгъан къагъытла 
жарашдыргъанла. Жарсы-
угъа, дуния не бек тюрленсе 
да, аланы ызларын тутхан-
ла бюгюн да табыладыла. 
Ол, кёзге кёрюнмей, къаты 
бетон къабыргъаланы ары 
жанында баргъан «урушну» 
хатасындан кёп тюз адамла-
ны тыпырлары сууугъандыла. 
Аланы тиширыуларыны бир 

къаууму сибирлик сынагъ-
андыла, башхалары сюйген-
лерин тас этгендиле, алагъа 
атап, кюйле такъгъандыла. 
Алай тутулгъан ата-аналаны 
сабийлери уа, сау къалсала, 
кёп жылланы ичинде баш 
кётюрмей, сёз эшитдирмей, 
тунтуюп жашагъандыла.

«Келечим – жюрек жырым» 
атлы повестьни къуралыу ызы 
башхаракъды. Алай болмай 
амалы да жокъду – анда 
автор, бир бирлерин сюйюп 

тургъанлай, жашау сынаула-
ны кётюралмай чачылгъан 
юйюрню суратлайды. Далхат 
бла Лейля, аланы араларына 
кирген Салих - ала ючюсю 
да бюгюнню жигитлеридиле. 
Кеслери да бир элде жашай-
дыла. Далхат, кеси мюлк 
жюрютюрге сюйюп, ферма 
къурайды, ол хайыр келтире 
да башлайды, алай бир нёге-
рине алданып, ол несин да тас 
этеди – малын-мюлкюн, юй-
дегисин, жашчыгъын. Элде, 
хыликкя эте, анга «бизнес-
мен» атайдыла…

Бир палах ызындан экин-
чисин туудургъаны, ол 

а, алдагъына ушамай, жю-
регине тюзетилмез жара 
болуп тюшгени жашны кюй-
дюргенлей турады. Арада 
уа сюймеклик жашайды, ол 
аланы бир бирден айырыр-
гъа сюймейди. Болалырмы?

«Сюймеклик тузагъы». 
Алийханны бла Шураны 
(Шамкъызны) араларында 
байламлыкъ сабийликден 
башланады. Ол артда сюйме-
кликге ётеди. Ол а кёп затха 
юйретеди жаш адамланы 
– «тизгинли болургъа, сакъ 
сёлеширге, поэтле, жазыучу-
ла, жырчала, сюймекликни 
сагъынмай, бир оюмну ты-
шына» нек чыгъармагъан-
ларын сезерге… Сюймеклик 
болгъан жерде уа кюймеклик 

да болуучусу белгилиди. Ма 
олду аланы тынчайтмагъан. 

Асият да сюеди Алийхан-
ны. «Сюймеклик узакъгъа 
созулгъаны» Шураны башха 
жолгъа бурады – ол Манафха 
барады. Алай… болалмайды. 
Кетеди. Энди эки сюйгенни 
араларын айырлыкъ заман-
ды.

Китапха ат ататхан  «Танг 
энтта да атар» деген по-

весть да сюймекликни юсюн-
денди. Журналист, жазыучу 
Таукъан бла университетде 
ишлеген Танзиля, сора «гынт-
тысына Нальчик шахар тар-
лыкъ этген» Къалияр улу Аз-
рет – илму-излем институтну 
къуллукъчусу – была аны баш 
жигитлеридиле.  Бир элде 
бирге ёсгендиле. Таукъан 
Танзиляны сюеди, ол а анга 
къарындашынача къарайды.  
Эки жанындан да ата-анала 
уа сёз тауусуп, сакълайдыла 
къууанчны.  Азрет , къызны 
тилегенледен бири, Таукъан-
ны ишде таматасы Таусо бла 
бир болуп, кюрешедиле аны 
сёзюн тунчукъдурургъа. 

Ариу сезимни  юсю бла 
келген къажаулукъ жашау 
жолларын энди сайлагъан 
жаш адамланы бир бирге 
юсгюреди. Ала, бир элден-
журтдан чыкъгъан уланла, 
бир бирге элтген жолларын 
ажашдырырламы, къалыр-
ламы – ол а жазыучуну тас-
хасыды.

Ахырында «Омар» деген 
суратлау-документли по-

весть келеди. Ол Батырбий-
ланы аты жыргъа кирген 
жигит жашларына аталады. 
Кеси да орус тилде бериледи. 
Кертисин айтханда, жууукъ-
ахлу болгъаныбыз себепли, 
сабийлигимде таматаладан 
Батырбий улуну юсюнден, 
аны бла байламлы болгъан 
ачыулу ишледен асыры кёп 
сейир хапар эшитгенден, 
мында жазылгъан бир къа-
уум затха тюшюналмайма. 
Болсада жазыучуну кеси 
къарамы барды ол жанына, 
эркинлиги да барды жашауда 
болгъанны тюрлендирирге – 
ол суратлау сёзню устасыды.

Саулай алып айтханда уа, 
Шауаланы Хасанны бу по-
вестьлеринде нарт сёзле,  
эски халкъ жырла, ийнарла, 
сарынла, назмула да кёп тю-
бейдиле. Ол китапны тилин 
окъуучугъа жууукъ да, ангы-
лашыныулу да этеди.

МУСУКАЛАНЫ Сакинат.

Элбрус районда къырал 
казна агъач мюлкню тама-
тасы Ахматланы Маликди. 
Мында ол эрттеден бери 
ишлеп, кесин билимли, иш 
кёллю жаны бла кёргюзт-
генди. Район къуллукъчула, 
къолунда ишлегенле да 
анга хурмет этедиле.

Алгъаракъда анга жо-
лугъуп, ушакъ этген эдим. 
Ол билдиргеннге кёре, бу 
учрежденияда жыйырма 
эки адам ишлейди. Ала-
ны баш борчлары район 
тийресинде агъачны эм 
анда болгъан жаныуар-
ланы сакълауду. Битеу да 
жыйырма минг гектардан 
артыкъ жер барды. Андан 
онсегиз минг бла жарым 
гектары къалын агъачды. 
Мында назы, нарат, чинар, 
къайын, чертлеуюк эм баш-
ха терекле ёседиле.

Жаныуарланы юслерин-
ден айтханда - айыу, бёрю, 
суусар, жугъутур, кийик, 
дагъыда кёп къанатлыла. 
Ала барысы да табийгъаты-
бызны байлыгъыдыла. Ала-
ны кёз жарыкъныча сакъ-
ларгъа тийишлисин а Малик, 

аны биргесине ишлегенле да 
иги ангылайдыла.

- Агъачха бек уллу къор-
къуу ёртенденди,- дейди 
бизни бла ушакъда Ахмат 
улу. – Жайда, кюзде да анда  
солургъа сюйгенле кёпдю-

ле. Ала от этедиле, алай 
артда  аны  тийишлисича 
ёчюлтюп кетмейдиле. Бир 
кесеу къалса  окъуна, аяз 
аны жилтинлерин узакъгъа  
чачады. Агъач тюбюнде 
къургъакъ чапыракъла уа 
мыдыхдан терк тиргизиле-
диле. Къарап къарагъынчы 

гитче жилтин уллу ёртеннге 
бурулады. Аны хатасындан 
кёп жаш терекчикле кюйюп 
кетедиле.

Бирде къауданнга от са-
ладыла, андан а ол  агъачха 
ётеди.  Артда, алайланы кёп 

кюч салып жангыртыргъа 
тюшеди. Эсе да, къуругъан, 
кюйген тереклени кетерип, 
аланы орунларына жангы 
зыгъытла орнатыргъа. 

Алайсыз да организаци-
яны адамлары жыл сайын 
гектар жерге жангы терекле 
саладыла. Тигирек, къар 
юзюлюрге къоркъуу жерле-
ге асламысында къайынла 
орнатадыла. Бахсан ауузуну 
тау этеклеринде быланы 
къыйынлары бла  кёп тюр-
лю битимле ёседиле.

Лескенни агъач мюл-
кюнден жёге, кюйдюргюч 
терекчикле келтиредиле. 
Энди ала да Бахсан ауузун-
да жайыла тебирегендиле. 
Бу ишлеге  дайым къайгъ-
ырып тургъанла Батырбий-
ланы Борис, Сотталаны 
Мурадин, Мечукаланы Ис-
хакъ, Насталаны Аюбхан, 
Геккиланы Мариям, Теба-
ланы Фатима, Чомартланы 
Жансурат, Тилланы Исмай-
ыл эм башхаладыла.

- Таматабыз Малик иш 
кёллю, къурау хунери бол-
гъан жашды. Барыбызны 
да бирикдирип, ишибиз-
ни тап халда бардырады.  
Республикадан тышында 

агъач мюлклени тамата-
лары бла да байламлыкъ 
жюрютеди. Башчы  иги 
эсе, къолунда уруннганла 
да анга кёре болургъа ити-
недиле, – дейди Батырбий-
ланы Борис.

Агъач мюлкню адамлары 
жангы зыгытла орнатхан-
дан сора да, аланы мал-
ладан да сакълайдыла, 
чаллыкълагъа  кёз-къулакъ 
болгъанлай турадыла. Бир-
де уа барысы да бирден 
агъач тийрелерине чыгъып, 
тамамлагъан ишлерине 
къарап къууанадыла. Ал-
лай кезиулени биринде 
мен да аланы биргелерине 
болгъанма Тызыл тарын-
да . Табийгъат  жаратхан  
ариулукъгъа адам къолу 
да къошулуп, алайлары 
андан да сейирлик бол-
гъандыла.  Аллай жан-
нет жерлерибизге къарай: 
«Аллах къызгъанмасын бу 
тийрелени бизге», - деген 
акъыл ёхтемлик туудурду 
жюрегимде. Ол айбатлыкъ-
ны сакълагъан адамла  
уллу ыразылыкъгъа эмда 
ыспасха тийишлидиле.                                                          

ОСМАНЛАНЫ Хыйса.

Дуниялыкъдан, сюймекликден да 
ёчюлмезлик хапар

ЖАНГЫ КИТАП

ЭСКИ СУРАТХА КЪАРАЙкъууанчы кёпге бармагъ-
анды. Уллу Ата журт уруш 
башланды да, 1942 жылны 
август айында аны  фронтха 
чакъырадыла. Ол Шимал 
Кавказ ючюн сермешлеге 
къатышады. 1943 жылны 
сентябрь айында уа, жаралы 
болуп, госпитальгъа тюшген-
ди. Анда да кёп мычымай, 
биягъы  уруш къазауатына 
киргенди. 

къатында  сермешлеге да 
тири къатышады. «Кавказ-
ны къоруулагъаны ючюн»  
майдалгъа да кёргюзтюл-
генди. 383-чю дивизияны 
къауумунда къуллукъ этип 
ёлгенлени юслеринден жа-
рашдырылгъан тизмеге  
кёре тасхачы Бапыналаны 
Махмутну жашы Алий 1945 
жылда 4 февральда сер-
мешледен биринде ёлгенди.

с.Цибенген, 100 м юго-за-
паднее церкви, могила №21, 
1-й ряд, 3-й справа». (Уруш 
бошалгъандан сора ол жер 
Польшагъа  ётдюрюлгенди).  

1945 жылны 25 апрелинде 
Элбрус районну военкоматы  
ёлгенлени эмда тас болгъан-
ланы эсеплерин жюрютген  
управлениягъа  рядовой 
Бапыналаны Алийни  юйю-
рю белгисиз жерге кёчюп 
кетгенди деп, извещенияны 
артха  жибергенди.  

Бюгюнлюкде кёнделенчи 
жашны аты элде сюел-

ген  эсгертмеде жазылыпды. 
Жарсыугъа,  ол асыралгъан 
жерде уа  аты жокъду.

2015 жылда республикада  
басмаланнган «Эсде тутууну 
китабында» уа аны юсюнден 
былай жазылады: «Бапына-
ланы Махмутну жашы Алий 
1922 жылда  Элбрус районну 
Быллым элинде туугъанды, 
таулуду. Совет Аскерге Эл-
брус районну РВК-сындан 
чакъырылгъанды. 1945 жыл-
ны 4 февралында уруш къа-
зауатда жан бергенди. Гер-
манияны Цибенген элинде 
асыралгъанды». 

Тюзю уа былайды:  «Ба-
пыналаны Махмутну жашы 
Алий 1922 жылда Кёнде-
лен элде туугъанды. Совет 
Аскерни тизгинлерине Эл-
брус РВК- дан 1942 жылда 
чакъырылгъанды. Къызыл 
аскерчиди. 1945 жылда 4 
февральда фашистле бла 
къанлы къазауатда  жан 
бергенди. Къарындаш къа-
бырлада асыралыпды.  Ала  
Польша Республиканы Лю-
бушское воеводствосуну 
Слубицкий повят деген же-
ринде Цыбинка элдедиле». 

Бахсан шахарда жашагъ-
ан  Ахмед  бла  Диана 

Нахушевла кёп заманны 
излеп Бапыналаны  Алийни 
жашы Борисни да Къазах-
станда тапхандыла. Бу ишде 
уа алагъа  Бапыналаны Ха-
митни жашы Шаухал болуш-
ханын айтып, алагъа ыразы-
лыкъларын билдиредиле.       

ХОЛАЛАНЫ Марзият.

АКЦИЯ Жангыртыу

Музыканы бла жырны сюйгенлени 2018 жылда 
17 октябрьде Къырал концерт залда аламат 
байрамгъа къатышыр онглары барды.  «Къара-
чай жырны ингири» жандауурлукъ концертге 
келгенле, сюйген артистлерине тынгылап, зауукъ-
лукъ аллыкъдыла. Аланы араларында Тамбийланы 
Къасбот, Байкъулланы Солтан, Батчаланы Лидия, 

Хубийланы Хасан, Байрамукъланы Аида, Айбаз-
ланы Мурат эм башхала боллукъдула.

Концерт 18:30 сагъатда башланырыкъ-
ды.

Соруулары болгъанла бу телефон номерлеге 
сёлешсинле: 8 929-885- 66- 67; ГКЗ-ны кас-
сасы: 44-22-10. 

Къарачай жырны жарыкъ ингири
Концерт

ТЕКУЛАНЫ Хауа

Кёп болмай Пятигорск шахарда  халкъ  
мюлкню эм къырал  къуллукъну  россейли 
академиясыны (РАНХиГС) Шимал Кавказда 
бёлюмюнде президент программаны чегин-
де социал ишге кадрла хазырлау  жаны бла  
проектле  къорууланнгандыла. 

«Саулукъ сакълауда  управление» эм 
«Культура жаны бла  управление»  деген 
программалагъа  СКФО-дан  маданият эм 
медицина учрежденияланы  таматалары – 
саулай да  65 адам -  къатышхандыла. Ала 
курслада  билимлерин ёсдюргендиле эм 
проектлерин да къоруулагъандыла.  

Къабарты-Малкъарны келечилери   «Авто-
загрузка» деген кёп функциялы мобиль ара 
бла байламлы ишлерин кёргюзтгендиле.  
Проектни  таматасы  Анна Орлянская, хар 
ишни да энчилигин белгилеп, алагъа уллу 
багъа бичгенди.   Ала  жетишимли ишле-
риклерине эмда регионлада культураны 
айныууна ахшы себеплик этерлерине да  
ышаннганын айтханды. 

Чеченни келечилерин а аз халкъланы 
тиллери къайгъы этдиредиле. «ЮНЕСКО-ну 
эсеплерине кёре бу ёмюрде тиллени токъ-
сан  проценти  жокъ боллукъдула. Бу жаны 

бла чечен тилге да къоркъурчады. Ол шарт  
жамауатны республиканы таматаларын да 
бек жарсытады,  тюрлю-тюрлю мадарла 
этедиле. Биз къоруулагъан проект аз адам 
жашагъан районлада  тилни сакълау бла 
байламлыды», -дейди Гудермес муниципал 
районну маданият юйюню таматасыны 
орунбасары Амир Абдулвагапов. 

 Дербентде  музейни таматасыны орун-
басары  Вели Юсуфов   бюгюнлюкде тё-
люлени араларында байламлыкъ бузула 
баргъанына  жарсыгъанын айтады.  Ол 
миллетни бирлигине уллу чырмаулукъ  са-
лады дейди.  «Проектибизге кёре, ачыкъ 
кёкню тюбюнде  этнография музей къурар 
умутлубуз. Ол мультипликациялы тюрлю 
боллукъду», -дегенди ол.     

«Саулукъ сакълауда  управление» деген 
программагъа кёре да тёрт проект  кёргюз-
тюлгенди. Къабарты-Малкъардан баргъан-
ла сабий стоматология службаны айныты-
угъа  жораланнган ишлери  бла шагъырей 
этгендиле. Экспертле аланы  барысына 
да уллу багъа бичгендиле эмда жашауда 
бардырылыргъа жараулу  болгъанларын да 
билдиргендиле.  

- Проектле врачла ишлеринде кюн сайын 
тюбеген проблемала бла байламлыдыла. 
Аланы араларында  мен  эки ишни энчи 
белгилерге сюеме. Нальчикни стоматология  
больницасында,  сабийлеге     бакъгъандан 
сора да,  ала тиш доктордан къоркъмазча 
мадарла да этиледиле,-дегенди  РАНХиГС-
ни  Шимал Кавказда бёлюмюню тамата-
сыны орнубасары,  экономика илмуланы 
доктору Наталья Киселёва. 

МАГОМЕТЛАНЫ Сулейман.

Малкада 1-чи номерли орта 
школну спортзалына тынгылы 
ремонт этилгенди. Устазланы 
бла окъуучуланы ол огъурлу иш 
бла алгъышларгъа РФ-ни  Къы-
рал Думасыны депутаты Гекки-
ланы Заур, КъМР-ни культура 
министри Мухадин  Кумахов эм  
Зольск районну администраци-
ясыны башчысы  Руслан Гятов 
келгендиле. 

Жангыртылгъан спортзалны 
уллулугъу 648 квадрат метрге 

жетеди, ол ишленнгенли тынгы-
лы  ремонт бир да этилмегенди. 
Жаланда жети жыл мындан  
алгъа терезелерин алышындыр-
гъандыла ансы.

Бу жол объектни башын 
жангыдан жапхандыла, ичинде 
къабыргъаларын боягъандыла 
эм  эшиклерин алышхандыла. 
Ишле «Единая Россия» парти-
яны «Сабий спорт»   проектини  
чеклеринде бардырылгъанды-
ла. Анга къырал бюджетден 

бир миллион, райондан а беш 
жюз минг сомгъа жууукъ бё-
люннгенди. 

Эсге сала айтсакъ, быйыл 
Зольск районда андан сора 
да юч спортзалгъа тынгылы 
ремонт этилгенди. Ол кюн къо-
накъла Каменомостское  элде 
Маданият юйню къурулушу 
къалай баргъанына да эс бур-
гъандыла. 

КУРДАНЛАНЫ Сулейман.

Республиканы саулукъ сакъ-
лау министри Марат Хубиев 
«КъМР-ни волонтёрлары-ме-
диклери» жамауат органи-
зация бла бирге «Добро в 
село» Битеуроссей акциягъа 
къатышханды. Аны кезиуюнде 
волонтёрла-медикле адам 
санлары аз болгъан он элде 
субботникле къурагъандыла, 
андан сора да врачлагъа меди-
цина къарауланы бардырыргъа 
болушхандыла.

Министр сагъынылгъан ак-
цияны Зольск районну 602 
инсан жашагъан Белокамен-
ское элинде озгъан кесеги-
не къатышханды. Ол врач-
гастроэнтерологча, хирургча, 
андагъы ара больницаны кол-
лективи бла бирге саусуз-
лагъа къарагъанды, алагъа 
рекомендацияла да этгенди. 
Элчиле уа анга мында ФАП 
ачаргъа себеплик этигиз деп, 
жарсыуларын билдиргендиле. 
Нек дегенде  алагъа жаланда 
юйде аптечкада турургъа тий-
ишли дарманланы алыр ючюн 
окъуна район арагъа барыргъа 
тюшеди.

Марат Хубиев да,  бу про-
блема медикаментлени сат-
хан жерледен лицензияланы 
сурагъанлары бла байламлы 
чыкъгъанын ангылатып, бол-
сада мадар излерге айтханды, 
ведомствода бу вопросха къа-
ралгъанын да билдиргенди. 

Нальчикни  биринчи номерли 
клиника больницасына анда 
аптека ачаргъа деп мекям 
берилип, анга ремонт да этиле  
турады. Аны бёлюмлери уа 
ФАП-лада орналлыкъдыла, ол 
а элледе сагъынылгъан про-
блеманы кетерирге себеплик 
боллукъду.

Андан сора да, министр Бе-
локаменскоеде ишлене тур-
гъан жангы фельдшер-акушер 
пунктну жокълагъанды. Аны уа  
жылны ахырына дери хайырла-

ныргъа берирге  белгиленеди.
Журналистле бла ушагъында 

уа Марат Хубиев арт кезиуде 
республикалы бюджетни эмда 
эл тийрелени тутхучлу айнытыу 
программаны юсю бла 55 ФАП 
бла амбулаторияла ишленнген-
лерин билдиргенди. Алгъын 
ала оюлургъа жетип тургъан 
мекямлада тургъанларын эс-
гертип, энди жангыларыны 
къурулушларын а Россейни 
Саулукъ сакълау министер-
ствосу жарашдыргъан миллет 

проектге тийишлиликде бар-
дырлыкъларын чертгенди. 

Министр волонтёрлагъа баш-
ламчылыкълары эмда огъа-
рыда сагъынылгъан акцияны 
бардыргъанлары ючюн ыспас 
этип, ведомство ала бла бай-
ламлыкъны мындан ары да 
айнытыргъа хазыр болгъанын 
айтханды.

КъМР-ни Саулукъ сакълау 
министерствосуну пресс-

службасы.

Бу кюнледе подполковник 
М.Ш. Дзахмишевни хурме-
тине жораланып Нальчикде 
пауэрлифтингден СКФО-ну 
чемпионаты бардырылгъан-
ды. Анга къатышханланы ара-
ларында Тырныаууздан эм 
абадан рекордсмен, спортну 
ветераны Малкъарланы Ахмат 
да болгъанды, ол хорламгъа 
итиниулюгю ючюн грамота бла 
саугъаланганды. 

69-жыллыкъ гёжеф пауэр-
лифтингден жарау этип 60-61 
жылында башлагъанды, жаш 
заманында женгил атлетика 
бла кюрешгенди. Тренери 
чакъырып 2015 жылда да под-
полковник М.Ш. Дзахмишевни 
хурметине аталгъан тёрели 
турнирде Ахмат Россейни бу 
жыл сандагъы гёжефлерини 
рекордларын тёрт кере жан-
гыртханды. Ызы бла Малкъар 
улу 2016 жылда Ставрополь 
шахарда Россейни  кубогунда  

130 килограммны кётюргенди. 
Бу кёрюмдюсю бла ол дунияны 
рекордун озгъанды. Жарау 
этгенде эм кёп кётюргени уа 
147 килограммгъа жетгенди.

Нальчикде Сабий стадионда 
«Ачыкъ эшиклени кюню» бар-
дырылгъанды, ол жыл сайын 
болуучуду. 

Ол кюн сабийлеге, аланы 
ата-аналарына зауукълу спорт 
байрам къуралгъанды, алагъа 
спортну тюрлюсюн сайларгъа 

болушхандыла. Андан сора 
да,  футболдан, волейболдан, 
баскетболдан,  теннисден, 
женгил атлетикадан бла жю-
зюуден секциялагъа жазы-
лыргъа онг берилгенди. Сид-
нейде Олимпиада оюнланы  
кюмюш эм доммакъ призёру, 

Ульяновскда  «Динамо» 
спорт обществону дзюдодан 
биринчилиги бардырылгъан-
ды. Анга Россейни 29 регио-
нундан 17-19-жыллыкъ спорт-
чула къатышхандыла. 

Эришиуде жерлешибиз Ми-
сирланы Исмайыл (66кг. ) 
биринчи жерни алгъанды. 
Финалгъа дери ол тёрт кере 
хорлагъанды, ахырында уа Та-
тарстандан Денис Амаевни да 
къытханды. Энди ол Россейни 
биринчилигинде тутушурукъ-
ду, ол а 22-25-чи ноябрьде 
Назраньда боллукъду.

КУЛЬЧАЛАНЫ Зульфия.

Спорт                                                 Спорт                                         Спорт 

бусагъатда сабийлени гим-
настикагъа юйретген Елена 
Продунова уа разминканы 
бардыргъанды.

Республиканы Спорт мини-
стерствосуну келечилери, бел-
гили спортчула эм спортну ве-
теранлары, сабийле бла ушакъ 
эте, алагъа мастер-классла 
кёргюзтгендиле, биргелерине 
суратлагъа тюшгендиле. 

Жырчыла уа зауукълу кон-
церт бла жыйылгъанланы кёл-
лерин кётюргендиле, деп бил-
диргендиле Спорт министер-
ствону пресс-службасындан.

Волонтёрла-медикле эллени 
жокълайдыла, саусузлагъа болушадыла

КУРСЛА

Билимлерин кётюргендиле, 
проектлерин да къоруулагъандыла 

.Адамны сибиртги бла урса – къаратон къалыр..Сибиртгини юсю бла атлагъан гюняхды..Атны башына ургъан ырысды..Бешикни къурлай тебиретген ырысды..Босагъада олтургъан жарлы болур..Гитче сабийни юсю бла атласанг, ёсюмю 
тыйылыр..Гыржын ургуланы аякъ тюпге атып малтагъан 
ырысды..Жаз башында уугъа баргъан ырысды..Ёлгенде кемлик этген ырысды..Ёлгенлени санагъан ырысды..Ёретинлей ашагъан ырысды..Жатып ашагъан ырысды..Ётмекге бичакъчы чанчып къойгъан ырысды..Жауурун къалакъны сындырмай атсанг, ыста-

уатха палах келеди..Артха къайтсанг- жолунг болмаз..Жолгъа тебирегенни аллында тигиу этерге 
жарамайды..Жолоучуну ызындан къычырсанг- иши къу-
ралмаз..Жыгъылгъанны тёгерегин ызламасанг – жин 
зараны жетер..Бир саугъан сютюнгю бёлмей башхагъа бер-
сенг – ийнек къуруйду..Кече тырнакъ кесген ырысды..Кече юйню тюбю сыйпалса – жарлылыкъ 
къысар..Кече чайыр чайнагъан ырысды..Кийимни чюйресине кийген ырысды..Къабырланы бармагъынг бла кёргюзтген 
ырысды.

.Къайгъы сёзден къайтхан бетин жуумай юй-
юне кирирге керек тюйюлдю..Къайнар сууну жерге тёкген ырысды..Къойну ургъан ырысды..Малны сатханда, жибин, таягъын да биргеси-
не берген  ырысды..Малны къуйрукъ къылын кесип, жерге атсанг, 
ол мал урланыр..Лакъырда бла адамгъа къаргъыш айтма, же-
тип къалыргъа боллукъду..Макъаны ёлтюргеннге жарлылыкъ келеди..Къуру сууну керексиз къайнатып тургъан 
ырысды..Адам чачын отха атса, башы ауруучу болур..Къоллары бла жаякъларын тутуп олтургъан 
ырысды..Юйде къарылгъач уяны бузсанг, ийнегинги 
сютю таркъайыр..Юйню эшигин къыбылагъа бурмай салгъан 
ырысды..Эрттенликде эшик ачсанг, алгъыш киреди.

Адет-тёре

ЫРЫСЛА

Ич службаны полковниги, 
КъМР-де УФСИН-ни тама-
тасыны къуллугъун болжал-
лы халда толтургъан Чарим 
Бирмамитов бла УФСИН-де 
Жамауат советни председа-
тели Мухамед Карданов Уго-
ловный-толтуруучу службаны 
(УИС-ни) адамны эркинликле-
ри жаны бла управлениясыны 
начальнигини болушлукъчусу 
ич службаны подполковни-
ги Текаланы Рита бла бирге 
Каменкада болгъан 3-чю но-

мерли тюзетиучю колонияда   
приём бардыргъандыла. 

Жамауат советни таматасы 
тутулгъанла не халда тур-
гъанларына, ала медицина 
болушлукъ бла къалай жалчы-
тылыннганларына къарагъан-
ды. Колонияда тургъанла эмда 
медикле бла ушакъ этгенден 
сора,  анда уста врачла ишле-
генлерин, медицина болуш-
лукъ тийишлисича къуралгъа-
нын белгилегенди.

- УФ С И Н - н и  б а ш ч ы л а р ы 

эмда Жамауат советни член-
лерини къатышыулары бла 
бардырылгъан быллай ишле 
тёреге айланнгандыла. Ала 
ведомствону бёлюмлерини 
ишлерин ачыкъ эмда туура 
этиуге, УИС-ни боюнуна са-
лыннган борчланы толтуруугъа 
жамауат да тири къатышыры-
на себеплик этедиле,- дегенди 
Текаланы Рита.

КъМР-де УФСИН-ни 
пресс-службасы.

УФСИН


